
పదునైదవకథ





క. [1]కుముదబిలం బనునొకపుర

మమరు సురవ్యజనితధ్వజానీకమద

భ్రమదప్రమదప్రమదా

సుమదామకటాక్షజనితసూనశరంబై. 502



	↑ క. జగతిఁ బొగడొందు విద్యా

నగరంబునఁ బరమధూర్తనాయకు లగుచున్

నెగడుదు రిద్దఱుభూసురు

లగణితులై విందుఁ డనఁగ ననువిందుఁ డనన్.



సీ. తల్లిబిడ్డలు నన్నదమ్ములకైన నాఱనిపోరు గల్పించి రట్టు సేయ

యామికావళికన్నుఁ బ్రామి యంతఃపురాంగణములైనను జొచ్చి కన్నవెట్టఁ

పతిభక్తి సతి నరుంధతివంటి వాల్గంటినైన బెల్లించి వెల్లాలి సేయఁ

దప్పక శకునియంతటివానినైన జూదంబున గెల్చి పందెంబు గొనఁగఁ

తే. జీరకును గొఱ్ఱెకును లంజవారితల్లి

పూఁటకొప్పించి తియ్యనిమాటలాడి

రాయి గరగించుచును నప్పురమున వార

లొకనికొక్కఁడు మెచ్చకయందు రెపుడు.



సీ. పగడసాలలఁ గోడిపడవులఁ బుట్టచెండాటల నిష్కారణార్యనింద

మదిభోగములఁ జేరి మగడాలిచక్కటికథల దుర్వ్యవహారకర్మకలన

దీవుల నీరాటరేవుల రచ్చల మాటల జనవశ్యమంత్రశక్తి

బొమ్మలాటల వట్టిఁబూటకంబుల వంతుపాటిల కొక్కపఠనశక్తి

తే. పగటినిద్రల వెలయాండ్రఁ బట్టుపనులఁ జాడికూతల పరిహాససరణినడక

లేనిదుడుకుల బెట్టుటఁ బూనికొనుచుఁ బ్రొద్దుపోనిత్తు రెపుడును భూమిసురులు.

		 ఈ పేజీలో చివరి మార్పు 6 జూలై 2020న 11:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

